
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Пижемскöй» республикаса тöдчанлуна комплекснöй заказник йылысь Коми Республикаса öткымын нормативнöй правовöй актö вежсьöмъяс пыртöм йылысь

Коми Республикаса Правительство шуис:
1. Пыртны «Пижемскöй» республикаса тöдчанлуна комплекснöй заказник йылысь Коми Республикаса öткымын нормативнöй правовööй актö вежсьöмъяс содтöдын индöм серти.
2. Бырöдны «Поясöвöй» скала» республикаса тöдчанлуна вöр-васа геологическöй памятник.


Коми Республикаса Юралысь                                                  В.Торлопов 

Сыктывкар
2009 вося август 18 лун
250 №











Коми Республикаса Правительстволöн
2009 во август 18 лунся 250 №-а шуöм дорö
СОДТÖД

«Пижемскöй» республикаса тöдчанлуна комплекснöй заказник йылысь Коми Республикаса öткымын нормативнöй правовöй актö пыртöм вежсьöмъяс
ЛЫДДЬÖГ

«Шоча паныдасьлысь быдмöгъяс да звер-пöтка видзöм кузя Коми АССР-са Министръяс Сöветлысь шуöмъяс олöмö пöртöм йылысь да вöр-ва заказникъяс да памятникъяс содтöд индöм йылысь» Коми АССР-са Министръяс Сöветлöн 1984 во март 29 лунся 90 №-а шуöмын:
Коми АССР-ын выльöн котыртöм заказникъясын (шуöм дорö 1 №-а содтöд):
нёльöд позиция гижны тадзи:
«
	«Пижемскöй», вöр-ва государственнöй, республиканскöй 
	комплекснöй
	Чилимдiн да Удора районъяс, Печораса Пижма юлöн сёртас йывсянь вомöдз кыкнанладор береглöн куим километр визьяс кузя да Пижма юлöн сёртас йывсянь Скитскöй грездöдз кыкнанладор береглöн куим километр визьяс кузя, Чилимдiн лесхозса Пижемскöй лесничестволöн 846-848, 876-878 №-а кварталъяс да 875 кварталса юкöн кындзи, а сiдзжö Светлöй ю сёртас йывсянь вомöдз Светлöй юлöн шуйгаладор берег пöлöн куим километр визь кузя. Заказниклöн плöщадь – 104,7 сюрс га
	Карстöвöй рельефлöн характернöй формаяс да кöреннöй пöрöдаяслöн обнажениеяс комплекс, мый петкöдлöма девонскöй, каменнöй изшом да пермскöй системаяса горнöй пöрöдаясöн; юбердса вöръяс, ойдлан первичнöй видзьяс, ключевöй питание нюръяс, флористическöй скальнöй комплексъяс гежöд, реликтöвöй да эндемичнöй видъясöн; дона  звер-пöтка объектъяс да налöн олан гöгöртас
	«Пижемскöй» республикаса тöдчанлуна государственнöй вöр-васа заказник йылысь положение серти


».
2. «Республиканскöй (АССР) тöдчанлуна вöр-ва заказникъяс да памятникъяс йылысь положениеяс вынсьöдöм йылысь» Коми Республикаса Министръяс Сöветлöн 1988 во октябр 31 лунся 222 №-а шуöмын:
«Республиканскöй (АССР) тöдчанлуна вöр-ва заказникъяс да памятникъяс йылысь положение (шуöм дорö 3 №-а содтöд) гижны тайö Лыдььöг дорö содтöд серти.
3. «Коми АССР-ын выль вöр-ва заказникъяс да памятникъяс лöсьöдöм йылысь» Коми АССР-са Министръяс Сöветлöн 1989 во сентябр 26 лунся 193 №-а шуöмын:
Коми АССР-ын выльöн  котыртöм вöр-ва памятникъясын (шуöм дорö 2 №-а содтöд) нёльöд позиция киритны.
4. «Республиканскöй тöдчанлуна вöр-ва заказникъяс да памятникъяс йылысь положениеяс вынсьöдöм да выль заказникъяс котыртöм йылысь» Коми Республикаса Министръяс Сöветлöн 1993 во март 1 лунся 110 №-а шуöмын:
52 №-а содтöд киритны.
«Пижемскöй» республикаса
 тöдчанлуна комплекснöй заказник йылысь 
Коми Республикаса öткымын 
нормативнöй правовöй актö пыртöм 
вежсьöмъяс лыддьöг дорö
СОДТÖД

«ВЫНСЬÖДÖМА
Коми АССР-са Министръяс Сöветлöн 
1988 во октябр 31 лунся 222 №-а шуöмöн
(3 №-а содтöд)

«Пижемскöй» 
республикаса тöдчанлуна государственнöй вöр-ва заказник йылысь
ПОЛОЖЕНИЕ

1. «Пижемскöй» республиканскöй тöдчанлуна государственнöй вöр-ва заказник (водзö – заказник) лöсьöдöма «Шоча паныдасьлысь быдмöгъяс да звер-пöтка видзöм кузя Коми АССР-са Министръяс Сöветлысь шуöмъяс олöмö пöртöм йылысь да вöр-ва заказникъяс да памятникъяс содтöд индöм йылысь» Коми АССР-са Министръяс Сöветлöн 1984 во март 29 лунся 90 №-а шуöмöн.
2. Заказниклöн эм комплекснöй профиль.
3. Заказниксö котыртöма, медым видзны да велöдны Шöр Тиманлысь аслыспöлöс сёртаса комплекс - карстöвöй рельефлысь характернöй формаяс да кöреннöй пöрöдаяслысь обнажениеяс комплекс, мый петкöдлöма девонскöй, каменнöй изшом да пермскöй системаясса горнöй пöрöдаясöн; юбердса вöръяс, ойдлан первичнöй видзьяс, ключевöй питание нюръяс, флористическöй скальнöй комплексъяс гежöд, реликтöвöй да эндемичнöй видъясöн; дона  звер-пöтка объектъяс да налысь олан гöгöртас.
4. Заказниксö котыртöма уджалан кад дзескöдтöг.
5. Заказниксö лöсьöдöма сiдзи, мый заказниклöн мудоръясын му участокъяссö эз босьтны му участокъясöн вöдитчысьяслысь, найöс кутысьяслысь да ас киын кутысьяслысь.
6. Заказникыс Чилимдiн да Удора районъяс мутасын да паськöдчöма Печораса Пижма юлöн сёртас йывсянь вомöдз кыкнанладор береглöн куим километр визьяс кузя да Пижма юлöн сёртас йывсянь Скитскöй грездöдз кыкнанладор береглöн куим километр визьяс кузя, а сiдзжö Светлöй ю сёртас йывсянь вомöдз Светлöй юлöн шуйгаладор берег пöлöн куим километр визь кузя.
7. Заказниклöн мутасö пырöны:
1) Чилимдiн лесхозлöн Чилимдiн лесничествоын – 366 №-а квартал да мыйкö мында 273, 274, 308-310, 346-348, 367-369 кварталъяс;
2) Чилимдiн лесхозлöн Пижемскöй лесничествоын – 30, 31, 114, 339-341, 736-739, 748-754, 758, 763-775, 782, 783, 787, 788, 793-796, 803, 814, 815, 819-822, 841-845 кварталъяс да мыйкö мында 29, 32, 72-74, 115, 147, 196, 242-245, 293-295, 342, 343, 386-389, 720-724, 735, 740-747, 755-757, 759-762, 776-781, 784-786, 789-792, 797-802, 807-810, 812, 813, 816-818, 823, 828, 829, 838-840, 872-875 кварталъяс (кварталъяслысь номеръяссö вайöдöма Чилимдiн лесхозса 1983 вося вöр юклан материалъяс серти);
3) Удора лесхозлöн Вылыс Мезень лесничествоын – 6 да 13 №-а кварталъяс да мыйкö мында 1-5, 11, 12, 19-22, 27-33, 39-45 №-а кварталъяс (кварталъяслысь номеръяссö вайöдöма Удора лесхозса 2003 вося вöр юклан материалъяс серти).
8. Заказниклöн мудоръяс мунöны:
Пижма юлöн веськыдладор берег пöлöн катыдлань куим километр ортсы дорыш кузя Скитскöй грездсянь Чилимдiн лесхозлöн Пижемскöй лесничествоса 848 №-а кварталлöн войвыв мудоркöд вомöнасянiнöдз;
водзö Чилимдiн лесхозлöн Пижемскöй лесничествоса 846-848 №-а кварталъяслöн войвыв мудор кузя рытыввылö;
водзö Чилимдiн лесхозлöн Пижемскöй лесничествоса 846 №-а кварталлöн рытыввыв мудор кузя лунвылö;
водзö Чилимдiн лесхозлöн Пижемскöй лесничествоса 876 кварталлöн войвыв мудор кузя рытыввылö сылöн рытыв-войвыв пельöсöдз да сэсся лунвылö веськыда 64º44′3,37″ войвыв пасьтöс да 51º30′7,05″ асыввыв кузьта координатöдз;
водзö бара Пижма юлöн катыдлань ортсы дорыш кузя сылöн веськыдладор берег пöлöн Светлöй юлöн веськöдладор берегкöд вомöнасянiнöдз;
водзö Светлöй ю катыд веськыдладор берег кузя Удора  лесхозлöн Вылыс Мезень лесничествоса 39 №-а кварталлöн рытыввыв мудоркöд (Коми Республикалöн Архангельск обласьткöд мудоркöд) вомöнасянiнöдз; 
водзö Удора лесхозлöн Вылыс Мезень лесничествоса 39 №-а кварталлöн рытыввыв мудор кузя (Коми Республикалöн Архангельск обласьткöд мудор кузя) войвылö Светлöй юлöн шуйгаладор берег пöлöн куим километр визьлöн ортсы дорышкöд вомöнасянiнöдз;
водзö Светлöй ю кывтыд сылöн шуйгаладор берег пöлöн куим километр визьлöн ортсы дорыш кузя да сэсся Печорскöй Пижма юлöн веськыдладор берег пöлöн куим километр визьлöн ортсы дорыш кузя катыдлань Удора лесхозлöн Вылыс Мезень лесничествоса 1 №-а кварталöн рытыввыв мудоркöд (Коми Республикалöн Архангельск обласьткöд мудоркöд) вомöнасянiнöдз;
водзö войвылö Удора лесхозлöн Вылыс Мезень лесничествоса 1 №-а кварталлöн рытыввыв мудор кузя, Чилимдiн лесхозлöн Пижемскöй лесничествоса 147 №-а кварталлöн рытыввыв квартал кузя да Чилимдiн лесхозлöн Пижемскöй лесничествоса 72, 114 №-а рытыв-лунвыв мудоръяс кузя (Коми Республикалöн Архангельск обласьткöд мудор кузя);
водзö Печорскöй Пижма ю катыд сылöн веськыдладор берег пöлöн куим километр ортсы дорыш визь кузя Чилимдiн лесхозлöн Пижемскöй лесничествоса 29 №-а кварталöн рытыввыв мудоркöд вомöнасянiнöдз;
водзö рытыв-войвылö Чилимдiн лесхозлöн Пижемскöй лесничествоса 29 №-а кварталлöн да Чилимдiн лесхозлöн Чилимдiн лесничествоса 366 №-а кварталлöн рытыввыв мудор кузя Печорскöй Пижма юлöн веськыдладор берегсянь куим километр ылнаöдз;
водзö Печорскöй Пижма юлöн веськыдладор берег пöлöн куим километр ортсы дорыш визь кузя Ямозеро тылöн берег визькöд вомöнасянiнöдз;
водзö асыввылö Ямозеро тылöн лунвыв берег кузя Печорскöй Пижма юлöн шуйгаладор берегсянь куим километр ылнаöдз;
водзö Печорскöй Пижма да Пижма юяслöн шуйгаладор берег пöлöн куим километр ортсы дорыш визь кузя Скитскöй грездöдз.
Заказниклöн плöщадьыс 104,7 сюрс га.
9. Заказниклöн мутасын оз позь вöчны удж, мый сулалö паныд заказник лöсьöдан могъяслы либö мый вöчö лёктор заказниклöн вöр-ва комплекслы либö сылöн компонентъяслы, сы лыдын:
пöрöдны пуяс, сыысь кындзи, мый йитчöма линейнöй сооружениеяс стрöитöмкöд, выльмöдöмкöд да уджöдöмкöд (сэтшöм случай дырйи, кор абу позянлуныс мöд ног найöс стрöитны да нюжöдны линейнöй сорружениеяссö, мый могмöдö олысьяслысь да туристкöй объектъяслысь удж);
пöрöдны пуяс бöрйöмöн (санитарнöйяс кындзи);
дасьтыны сёяна вöрса озырлун да öктыны бурдöдчан быдмöгъяс, дасьтыны да öктыны абу древеснöй вöр ресурсъяс (гражданалöн ас могъяс вылö индöм ресурсъяс дасьтöм да öктöм кындзи);
дасьтыны вöр (тайö Положениеöн артыштöм случайяс кындзи);
вийöдны сир;
видзны вöр да быдмöгъяс видзан да доръян ядохимикатъяс, минеральнöй мувердас, химическöй препаратъяс да вöдитчыны наöн, сы лыдын научнöй могъяс вылö;
нуöдны авиационнöй уджъяс вредительяскöд да быдмöгъяслöн висьöмъяскöд тыш кузя;
инавны да дзебны производство да потребление шыбласъяс (тайö Положениеöн артыштöм случайяс кындзи);
ёгöсьтны да няйтчöдны мутас;
нуöдны корсьысян, геофизическöй уджъяс, инженерно-геологическöй изысканиеяс, сэтшöм удж кындзи, мый оз йитчы механизируйтöм средствоясöн вöдитчöмкöд да мый вöсна оз тшыксьы му пытшкöсыс да оз торксьыны быдмöгъяс;
корсьны да перйыны мупытшса озырлун;
сетны стрöитчöм улö, а сiдзжö сад вöдитöм да град выв пуктас вöдитöм вылö му участокъяс (сэтшöм случайяс кындзи, мый артыштöма тайö Положениеöн);
капитальнöя стрöитны зданиеяс да сооружениеяс (овмöдчöминъяслöн мудоръясын зданиеяс да туристскöй сооружениеяс кындзи);
линейнöй сооружениеяс стрöитöм, сы лыдын туйяс, посъяс да мукöд транспортнöй инженернöй сооружение, трубопроводъяс, электропередача линияяс да мукöд коммуникация стрöитöм (сэтшöм случай дырйи, кор абу позянлуныс мöд ног найöс стрöитны да нюжöдны линейнöй сорружениеяссö, мый могмöдö овмöдчöминъяслысь да туристкöй объектъяслысь удж);
йирсьöдны видз-му овмöс пемöсъясöс да котыртны налы гожся лагеръяс да ваинъяс (тайö Положениеöн артыштöм случайяс кындзи);
ытшкыны турун да гöрны му (тайö Положениеöн артыштöм случайяс кындзи);
вöчны мелиоративнöй да гидротехническöй уджъяс;
тшыкöдны му веркöс, нитш да лишайникъяс;
тшыкöдны пуяс да кустарникъяс;
сотны кос кор да турун, сы лыдын сотны кос турун тулысын;
кылöдны вöр;
кисьтны лёк ва ва объектъясö;
ветлöдлыны мезанизируйтöм транспортöн да сулöдны сiйöс туйсянь да сы вылö индöм местаяссянь бокын;
мыськыны транспортнöй да мукöд техническöй средство овмöдчöминъясысь бокынын, а овмöдчöминъяслöн мудоръясын ва объектъяслöн берегöвöй визьсянь 200 м радиусын;
вöдитчыны ва вывтi ветлöдлан моторнöй транспортöн чери кульмигöн (контролируйтысь да дöзьöритан организацияяслöн суднояс кындзи);
öктыны зоологическöй, ботаническöй, палеонтологическöй да минералогическöй коллекцияяс, наукалы да велöдан могъяс вылö öктöмъяс кындзи;
öктыны быдмöг да тшак, мый пыртöма Россия Федерацияса  гöрд книгаö да Коми Республикаса гöрд книгаö, законодательствоöн артыштöм случайяс кындзи;
перйыны (кыйны), кутавны, вины звер-пöтка, а сiдзжö индöм объектъяслы лёктор вöчны, промышленнöя кыйны чери;
вöчны привалъяс, бивуакъяс да öзтыны бипуръяс сы вылö индöм местаясын кындзи;
жугöдны позъяс да звер-пöтка гуяс;
жугöдны, тшыкöдны юöртан да öлöдан пасъяс.
10. Заказниклöн мутасын разрешитöны законодательствоöн абу киритöм уджъяс, сы лыдын:
санитарнöя пöрöдны пуяс бöрйöмöн вöр пуктас выльмöдöм могысь, кодъяслöн бырöма гöгöртас артмöдысь, ва видзан, санитарно-гигиеническöй, йöзлысь дзоньвидзалун бурмöдан да мукöд пöльза вайысь могыс;
вöръяс видзöм, дорйöм да выльмöдöм кузя мероприятиеяс вöр йылысь законодательство серти;
туризм;
нуöдны научнöй, эколого-просветительскöй, а сiдзжö рекреационнöй удж (туризм кындзи) Коми Республикаса олöмö пöртысь власьт уполномоченнöй органкöд сöгласуйтöмöн, кодi государствосянь веськöдлö да государствосянь видзöдö республиканскöй тöдчанлуна торйöн видзан вöр-ва мутасъяс лöсьöдöм да уджöдöм юкöнын.
11. Заказниклöн мутасын индöма торйöн ёна видзан участокъяс:
1 участок – «Яранскöй мег» вадорса видз, мый паськöдчö Ниж.Великöй да Изъя юяс вомъяс костын Пижма юлöн шöр визулын. Сэтчö пырöны Чилимдiн лесхозлöн Пижемскöй лесничествоса 736-739, 763-769, 793-796 №-а кварталъяс да мыйкö мында 720 -724, 735, 740, 741, 762, 791, 792 да 797 №-а кварталъяс.
Участоклöн мудоръясыс мунöны:
рытыввылын да войвылын – заказниклöн войвыв мудор кузя участок вывтi, кодi Чилимдiн лесхозлöн Пижемскöй лесничествоса 792 №-а кварталлöн лунвыв мудор да Чилимдiн лесхозлöн Пижемскöй лесничествоса 741 №-а кварталлöн асыввыв квартал костын;
асыввылын – Чилимдiн лесхозлöн Пижемскöй лесничествоса 741, 769 да 797 №-а кварталъяслöн асыввыв мудор кузя;
лунвылын – Чилимдiн лесхозлöн Пижемскöй лесничествоса 792-797 кварталъяслöн лунвыв мудор кузя;
2 участок – «Умбинскöй», мый паськöдчöма Умбинскöй шорлöн да Умба юлöн вомъяс костын участокын. Сiйö мунö Пижма юлöн сёртасö кыкнанладор берегъяс пöлöн километр визь кузя. Сэтчö пырöны мыйкö мында  Чилимдiн лесхозлöн Пижемскöй лесничествоса 842, 843, 873 да 874 кварталъяс.
Участоклöн мудоръясыс мунöны:
войвылын – Умбинскöй шорлöн вомсянь участокын Пижма юлöн шуйгаладор берег пöлöн километрлöн ортсы дорыш визь кузя Умба вомöдз;
лунвылын – Умбинскöй шорсянь участокын Пижма юлöн веськыдладор берег пöлöн километр ортсы дорыш визь кузя Умба юöдз;
рытыввылын – Умбинскöй шорлöн веськыдладор берег кузя 1200 м кузьта участок вылын сылöн вомсянь катыдлань да Чилимдiн лесхозлöн Пижемскöй лесничествоса 843 №-а кварталлöн рытыввыв мудор кузя Пижма юлöн шуйгаладор берег пöлöн мунысь километр визь кузя;
асыввылын – Умба юлöн шуйгаладор берег кузя 1900 м кузьта участок вылын вомсянь катыдлань да Пижма юлöн шуйгаладор берег кузя Умба юлöн вомсянь кывтыдлань 1100 м кузьта участок вылын;
3 участок – «Поясоватöй скалаяс», кодi паськöдчö кореннöй пöрöдаяслöн скальнöй обнажениеяс комплекс петан местаын, тайö геологическöй разрез шöр девонсянь улыс пермöдз («Крепость», «Зарни из», «Поясоватöй», «Братскöй Тшельöб», «Креманнöй», «Крестъяс», «Еленалöн Тшельöб», «Митрей Тшельöб», «Пон Тшельöб», «Сукар Тшельöб» скалаяс да мукöд). Сiйö пырö Пижма юлöн сёртасö ю участок вылын Верховскöй грезд вывлань мöд километрсянь да дас нёльöд километрöдз Пижма ю катыдлань кыксё метр визь кузя кыкнанладор берег кузя. Сэтчö пырöны мыйкö мында Чилимдiн лесхозлöн Пижемскöй лесничествоса 744 да 770-773 №-а кварталъяс;
4 участок – «Зарни Из», мый паськöдчö скальнöй обнажение местаын, тайö важ (верхнедевонскöй) алмаза да зарниа палеороссыпöн минералого-литологическöй эталон. Паськöдчö Пижма юлöн сёртасын Умба юлöн вомсянь 13 км улынджык 600 м кузьта участокын кыксё метр визь кузя Пижма юлöн веськыдладор берег пöлöн. Сэтчö пырöны мыйкö мында Чилимдiн лесхозлöн Пижемскöй лесничествоса 820 да 845 №-а кварталъяс.
12. Тайö Положениелöн 9 пунктöн урчитöм дзескöдöмъяс кындзи заказниклöн торйöн ёна видзан участокъяс вылын оз позь:
дасьтыны вöр;
стрöитчыны;
вöчны привалъяс, бивуакъяс да öзтыны бипуръяс;
вöчны удж, мыйысь артмö геологическöй пöрöдаясын эрозия да торксьö сылöн артмöмыс.
13. Заказниклöн мутасын эмöсь овмöс нуöдан традиционнöй удж зонаяс.
 Овмöс нуöдан традиционнöй удж зонаяссö лöсьöдöма сы могысь, медым заказниклöн мутасын паськöдчöм овмöдчöминъясын (Лёвкинскöй, Верховскöй да Скитскöй грездъясын) олысь граждана видзисны аспом да фермерскöй овмöс, вöдитчисны вöр участокъясöн асланыс могъяс вылö, а сiдзжö збыльмöдiсны ичöт предпринимательство видз-му овмöсын.
Овмöс нуöдан традиционнöй удж 1 №-а зона паськöдчö Верховскöй да Скитскöй грездъяс дорын матын да сэтчö пырöны шуöм овмöдчöминъяслöн олан пунктъяслöн муяс, видз-му овмöс муяс, а сiдзжö Чилимдiн лесхозлöн Пижемскöй лесничествоса 339-341, 774, 775 да 803 №-а кварталъяс да мыйкö мында Чилимдiн лесхозлöн Пижемскöй лесничествоса 293-295, 342, 386-388, 828 да 829№-а  кварталъяс.
Зоналöн мудоръяс мунöны:
войвылын – 774, 775 №-а кварталъяслöн войвыв мудор кузя, заказниклöн мудор участок кузя Чилимдiн лесхозлöн Пижемскöй лесничествоса 293-295 да 342 №-а кварталъясын;
асыввылын – Чилимдiн лесхозлöн Пижемскöй лесничествоса 342 №-а кварталлöн асыввыв да лунвыв мудоръяс кузя да Чилимдiн лесхозлöн Пижемскöй лесничествоса 388 №-а кварталлöн асыввыв мудор кузя;
лунвылын – заказниклöн мудор участок кузя Чилимдiн лесхозлöн Пижемскöй лесничествоса 802, 828, 829, 386-388 №-а кварталъясын;
рытыввылын - Чилимдiн лесхозлöн Пижемскöй лесничествоса 802 да 774 кварталъяслöн рытыввыв мудор кузя.
Овмöс нуöдан традиционнöй удж 2 №-а зона паськöдчö Лёвкинскöй грезд дорын матын да сэтчö пырöны индöм овмöдчöминлöн олан пунктъяслöн муяс, видз-му овмöс муяс,  а сiдзжö Чилимдiн лесхозлöн Пижемскöй лесничествоса 782 да 783 №-а кварталъяс да мыйкö мында Чилимдiн лесхозлöн Пижемскöй лесничествоса 756-758 да 784 №-а кварталъяс.
Зоналöн мудоръяс мунöны:
войвылын - Чилимдiн лесхозлöн Пижемскöй лесничествоса 756-758 №-а кварталъясын заказниклöн мудор участок кузя;
асыввылын – Чилимдiн лесхозлöн Пижемскöй лесничествоса 758 №-а кварталлöн асыввыв мудор, Чилимдiн лесхозлöн Пижемскöй лесничествоса 758 да 757 №-а кварталъяслöн лунвыв мудор кузя, Чилимдiн лесхозлöн Пижемскöй лесничествоса 784 №-а кварталлöн асыввыв мудор кузя;
лунвылын - Чилимдiн лесхозлöн Пижемскöй лесничествоса 784 №-а кварталын заказниклöн мудор участок кузя да Чилимдiн лесхозлöн Пижемскöй лесничествоса 782-784 кварталъяслöн лунвыв мудор кузя;
рытыввылын - Чилимдiн лесхозлöн Пижемскöй лесничествоса 782 №-а кварталлöн рытыввыв мудор, Чилимдiн лесхозлöн Пижемскöй лесничествоса 782 да 783 №-а кварталъяслöн войвыв мудор да 756 №-а кварталлöн рытыввыв мудор кузя.
14. Тайö Положениелöн 13 пунктын индöм овмöс нуöдан традиционнöй удж индöм зонаяслöн мудорын разрешитöны:
дасьтыны вöр гражданалы асланыс могъяс вылö;
инавны производство да потребление шыбласъяс овмöдчöминъяслöн мудоръясын тайö могъяс вылö торъя урчитöм местаясын;
вöдитчыны овмöдчöминъяслöн мудоръясын му участокъяс стрöитчöм вылö, а сiдзжö сад вöдитöм да град выв пуктас вöдитöм вылö;
капитальнöя стрöитны овмöдчöминъяслöн мудоръясын зданиеяс да сооружениеяс;
йирсьöдны видз-му овмöс пемöсъясöс да котыртны гожся лагеръяс да традиционнöй йирсянiнъясын ваинъяс;
ытшкыны турун да гöрны муяс.
15. Вöр-ва комплекс заказниклы либö сылöн компонентъяслы лёктор лоöм угроза дырйи сылöн мутасын абу дзескöдöм удж сикассö кутшöмкö кад кежлö дугöдлöны либö дугöдöны Коми Республикаса олöмö пöртысь власьт уполномоченнöй органлöн, кодi государствосянь веськöдлö да государствосянь видзöдö республиканскöй тöдчанлуна торйöн видзан вöр-ва мутасъяс лöсьöдан да уджöдан юкöнын, решение серти.
16. Заказниклысь вöр-ва комплекссö да сылысь компонентъяссö видзöны вöр-ваöн вöдитчöм да миянöс кытшалысь гöгöртас видзöм юкöнын законодательство серти.
17. Заказниклысь мутассö пасйöны öлöдан да юöртан пасъясöн, а сiдзжö индöны тематическöй картографическöй, тшöтш вöр юклан материалъясын.
18. Заказник котыртöм да уджöдöм юкöнын государственнöй веськöдлöм да государственнöй контроль нуöдö Коми Республикаса олöмö пöртысь власьт уполномоченнöй орган, кодi государствосянь веськöдлö да государствосянь видзöдö республиканскöй тöдчанлуна торйöн видзан вöр-ва мутасъяс лöсьöдан да уджöдан юкöнын.
19. Заказник торйöн видзан урчитöм режим торкöмын мыжа юридическöй кывкутысьясöс да торъя йöзöс кыскöны кывкутöмö законодательство серти.
Заказниклöн комплекслы либö сылöн компонентъяслы вöчöм лёкторйысь колö вештысьны законодательство серти.
20. Заказник торйöн видзан урчитöм режим олöмö пöртöм да могмöдöм кузя мероприятиеяс нуöдсьöны Коми Республикаса республиканскöй бюджетлöн сьöм тшöт весьтö да законодательствоöн лэдзöм мукöд источник тшöт весьтö.».

Вуджöдiс Кузнецова Н.А., 17314 пас











